
2 Hlangana nesiqhema sephrojekthi ye-SANRAL nababandakanyeki abaqalene 
nomsebenzi wokukhibelela iNdlela yeMoloto i-R573. Ubudlelwano babo 
ngobuqakatheke kwamambala ekuqinisekiseni bonyana iphrojekthi iba yipumelelo.

Imininingwana 
yephrojekthi

Abosokontraga kusukela 
kuSewula 2018: 
Abalingani ngokusebenzisana 
ngokuhlanganyela (i-JV) 
(Limpopo):
Umlingani omkhulu ku-JV: KPMM
Abalingani ku-JV abahlosiweko: 
Chauke Business Enterprises 
(i-CBE)

Abalingani ngokusebenzisana 
ngokuhlanganyela (i-JV) 
(Mpumalanga): 
Umlingani omkhulu ku-JV: Raubex 
Abalingani ku-JV abahlosiweko: 
Khuluphala Trading, Themolo ne-
BizAfrika (aka Moloto JV partners)

IBizo lePhrojekthi: 
IPhrojekthi yeNdlela yeMoloto

AbaPhathi bePhrojekthi:
Madoda Mthembu
Nontobeko Mathenjwa
Lawrence Chauke
Riaan Oerlemans

Isiyingi: IsiYingi seTlhagwini



Iragelophambili bekufikele nje

Ukwakhiwa kwesigaba sokuthoma 
sokukhibelela iNdlela yeMoloto 
i-R573, eyi-137km kusukela 

e-Gauteng ukuya eMpumalanga 
neLimpopo, seyiseduze nokuphela.  
Iphrojekthi yathoma ngokomthetho ngo-
2015.

I-SANRAL isise imali eyi-R3.7bn 
ebekelwe yoke i-phrojekthi, eminyakeni 
emihlanu ukuya kesithandathu. 
Isabelomali seMpumalanga neLimpopo 
kwaphela. Isigaba se-Gauteng 
sizokusekelwa ngeemali mNyango 
kaRhulumende wesiFunda se-Gauteng. 
Amasumi amathathu wamaphesente 
azokwatjelwa ama-SMME.

Isakhiwo somsebenzi wesigaba 
sokuthoma (eMpumalanga neLimpopo) 
sifaka hlangana ukwakhiwa 
kwemijikelezo (iiyingilizi zendlela); 
mithathu eMpumalanga - eVlaklaagte 
1 & 2 ne-Tweefontein - namunye 
eLimpopo - ekuhlanganeni kwendlela 
ye-N11 ne-R573 e-Marble Hall. Awukho 
umsebenzi esele unikelwe abasebenzeli 
bephrojekthi yesigaba se-Gauteng 
ngombana iphrojekthi isesesesigabeni 
sokutlanywa. 

Begodu kube nokwakhiwa 
kwehlanganandlela esaliviyaviyani – 
e-Mathys Zyn Loop; okufaka hlangana 
ukuvulwa kwemitletlana nge-3.7m 
ngamahlonjana ayi-3m ngemahlangothini 
womabili wangeqadi.

Kuneengaba ezinthathu okwanjesi 
ezisezingeni lokutlanywa, 
ezizokuthendaritjhwa ngo-2019.

I-SANRAL izokuragela phambili 
ngokwazisa abahlali ngelwazi 
elifaneleko mayelana nephrojekthi. 
Ngakelinye ihlangothi, ilwazi elinabileko 
lingatholakala ewebhusayidini ye-
SANRAL ku-www.nra.co.za

Ukukhitjelelwa kweNdlela yeMoloto 
i-R573 kwethule imitletlana ezindulungu 
(imitletlana ezombelezako) njengendlela 

yokuphungula ibelo nokwehlisa ukutjhayiana.

Iindulungu (imizombe) mitlamo ephephileko 
nazimadaniswa nezinye iinhlanganondlela, 
ezinjengeeyingilizi zendlela nofana 
iphambanondlela yeendlela ezine. 
Zinamathuba wokuphungula ukutjhayisana 
ekuphambaneni kweendlela, zikatelele 
iinthuthi bonyana ziphungule ibelo 
ngaphandle kokujama tsi, lokho kuzabe 
kupha ezinyee iinthuthi nabanye abasebenzisi 
bendlela bonyana badlule.

Khuyini ekufanele kwenziwe esiyingilizini 
sendlela

•	 	Khumbula ukuphungula ibelo nawuseduze 
nokufika esiyingilizini sendlela; 
ngokujayelekileko akukafaneli ujame tsi, 
kodwana uphungule ibelo bese uphosa 
amehlo kezinye inthuthi nebasebenzisini 
bendlela

•	 	Khombisa ngetshwayo lokujika ngasosoke 
isikhathi nawujikela ngesidleni nofana 
ngesinceleni ukuze wazise abanye 
abasebenzini bendlela bonyana uzokujikela 
ngakuphi

Ungaphepha bunjani 
esiyingilizini sendlela

•	 	Akufuneki bonyana ukhombise ngetshwayo 
lokujika nangabe ukhamba bunqopha 
awujiki, kodwana kufanele utjheje ezinye 
iinthuthi

•	 	Tjheja begodu uwathathele ehloko woke 
amatshwayo wendlela, amarobodo 
namatshwayo weenkomba

•	 	Nawufika esiyingilizini sendlela kufanele 
uphungule ibelo ube buthaka nofana 
ujame ukuze unikele ezinye iinthuthi 
ithuba lokudlula nasele uzithole sele 
zisesiyingilizini

•	 	Iinthuthi ezikulu nezikulukulu, iimbhesi 
namalori zingafuna ukusebenzisa imitletlana 
engaphezu kwamunye nazijikako, bekezela 
bese uzinikela isikhala esaneleko bonyana 
zidlule ngaphambi kokuthi nawe ungadlula

•	 	Nangabe udlule lapho bekufuze ujike 
khona, ungatatazeli; gwema ukujamisa 
khonokho isithuthi sakho nofana ujike 
isinyemva; khamba njalo ujikeleze 
nesiyingili kufikela lapho uthola indlela 
ekufanele ungene kiyo

I-SANRAL izokuragela phambili ngokubeka 
phambili ukuphepha nayitlamako godu 
nayakhako iindlela zeSewula Afrika ukuze 
iqinisekise ukusebenziseka kuhle kwendlela 
nokukhuphula izinga lepilo yomuntu woke.

Ukuhlonywa kweKomiti yezokuThintana 
kuPhrojekthi (i-PLC) isiza ekulawuleni 
imiraro ngamaphrojekthi ukuqinisekisa 

imiphumela enepumelelo. Ngezi-26 
kuSewula 2018, kwahlonywa ikomiti 
eLimpopo esigabeni se-R573, ngemva 
kweenyangana zokubonisana ngokutlanywa 
kokukhitjelelwa kwendlela. 

I-PLC yikomiti ehlangeneko efaka hlangana 
ababandakanyeki neengungu zabomasipala 
bemakhaya be-DR JS Moroka newe-Elias 
Motsoaledi. Bobabili abomasipala laba 
bakhelene begodu babelana ngemikhawulo 
yabo.

Amalunga we-PLC akhethwa ziingungu 
neenhlangano ezivela kibo bobabili 
abomasipala laba begodu ne-Ofisi 
yomPhathi oyi-LED ojamele bobabili 
abomasipala adlale indima ekulu 
neqakathekileko ekukhambiseni ihlelo 
lokukhetha amalunga.

Ikomiti inabajameli abamalunga ali-14 
nabapheleleko, kufaka hlangana: 

•	 I-SANRAL
•	  Abonjiniyere abamakhonsalithenti 

(Unobhala)
•	 	IsiGungu sabosomaBhisinisi be-Dr JS 

Moroka nelutjha kezamabhizinisi
•	 	IsiGungu esiLawula abosomaBhizinisi be-

Elias Motsoaledi nesiGungu seluTjha
•	 	UmKhandlu wombuso wobukhosi 

bakwaNzunza Mabhoko naBantwane
•	 	IsiGungu sabaFazi be-Dr JS Moroka
•	 	Amakhansela wamawadi avela ngaphasi 

kwabo bobabili abomasipala (amalunga 
anganazo iinkhundla)

•	 	I-Ofisi kamPhathi oyi-LED ejamele bobabili 
abomasipala

•	 	IHlangano yamaTeksi we-Dennilton (i-DTA)

I-PLC izokwakha indawo nofana ithuba 
lendawo yokuthintana kukhulunyiswane 
ngephrojekthi, umsebenzi wayo, ukuqatjha 
ngaphasi koqatjhiweko neenzuzo 
zokusebenza kwalabo abaqatjhiweko 
nezemiphakathi ethintekako.

Ikomiti ehlonyelwe 
iphrojekthi  yeLimpopo



Umthetho ngokuzithathela 
umhlaba ngekani

Ukungena ngokungasimthetho bese 
kuhlonywa imakhiwo eduze nendlela 
kuragela phambili. I-SANRAL 

ibambisene nabomasipala bemakhaya godu 
nokubonisana namakhosi ukurarulula imiraro 
le, kodwana umraro solo usesekhona.

Ekuthomeni kweprojekthi, i-SANRAL ingenele 
ihlelo lokukhamba ifundisa ababandakanyeki 
ngendlela zangokomthetho zokulawula 
iindabezi nokwabela umphakathi indawo 
yamakhosi, kodwana kuseseyipi.

Esikhathini esinengi, iimbhidlamnyanya 
ngilabobantu abenza amabhizinisi 
angasisemthethweni eduze nendlela bese 
bathoma ukusebenzela khona. Akusi 
ngokungasisemthethweni kwaphela, 
kuyingozi. Abathengi abatheleka  
endleleni bayokuthenga emabhizinisini la 
babasengozini yokutjhayiswa ziinthuthu 

ezigijimako nabbeqa indlela.

I-SANRAL izibophelele ekuthuthukiseni 
mphakathi nokusekela amabhizinisi 
wendawo leyo. Nanyana kunjalo, angekhe 
ifake amaphilo wabanye abantu engozini 
ngokuzwela abathengisa ngokungasimthetho.

I-SANRAL ibawa imiphakathi 
nababandakanyeki ngetjhebiswano abanalo, 
khulukhulu labo abangena endleleni 
ngokungasimthetho begodu baphayela 
ngeqadi imithetho yokwakha. Sibawa 
nilandele iinkambiso ezifaneleko ekuthathweni 
komhlaba.

Imiphakathi yendawo ikhonjelwa ukuhlonipha 
amatshwayo abekwe bahleli bendlela 
akhombisa ilawulo lendlela yombuso. Iinduna/
amakhosi akukafaneli babele abantu iintandi 
endleleni nofana endaweni ebekelwe indlela.

